
	1.
	Ընթացիկ իրավիճակը և իրավական ակտի ընդունման անհրաժեշտությունը 

	
	Որոշման նախագծի ընդունման անհրաժեշտությունը պայմանավորված է այն հանգամանքով, որ Երևան քաղաքի բազմաբնակարան շենքերի վերելակների մեծամասնության շահագործման ժամկետներն ավարտված են։ 2022 թվականին նախատեսված էր փոխարինել թվով 426 վերելակ, սակայն հաշվի առնելով շահագործման ժամկետն ավարտած վերելակների քանակը և ղեկավարվելով գնումների մասին ՀՀ օրենսդրությամբ՝ որոշվեց կատարել մինչև 10%-ի չափով լրացուցիչ գնում, թվով 41 վերելակ՝ ընդամենը թվով 467 վերելակ։
[bookmark: _GoBack]Երևանի բազմաբնակարան շենքերի վերելակների (տեղադրումով և սպասարկմամբ) ձեռքբերման նպատակով Երևանի քաղաքապետարանի և     «ՌԱՖԷԼԳՐԻԳ» փակ բաժնետիրական ընկերության միջև  18.01.2022 թվականին կնքված ապրանքի մատակարարման N«ԵՔ-ԲՄԱՊՁԲ-22/1» պայմանագրի կատարման ժամկետը 16․09․2022 թվականը, 21.02.2022 թվականին կնքված N«ԵՔ-ԲՄԱՊՁԲ-22/5»՝ 13․08․2022 թվականը, իսկ 02.03.2022 թվականին կնքված N«ԵՔ-ԲՄԱՊՁԲ-22/8»՝ 17․09․2022 թվականը, որոնք երկարաձգվել են 30 օրացույցային օրով։
 Վերելակների մատակարարման և տեղադրման համար պայմանագրերով սահմանված ժամկետներում «ՌԱՖԷԼԳՐԻԳ» փակ բաժնետիրական ընկերությունը չի կարողացել ապահովել բոլոր 467 վերելակների (ներառյալ 10%-ի չափով լրացուցիչ ձեռքբերվող 41 վերելակները) մատակարարումը և տեղադրումը։
     Նշված հանգամանքի պատճառը ՌԴ-ից Վրաստանի Հանրապետության Լարսի սահմանային անցակետում տևական կուտակումներն էին։ Պայմանագրերով նախատեսված ըստ չափաբաժինների աշխատանքների ավարտի համար նախատեսված 150 աշխատանքային օրերից 60 օրը մատակարարը կորցրել է Լարսի անցակետում առաջացած կուտակումների պատճառով։
      Ըստ էության,պայմանգրային ժամկետների չկատարելը պայմանավորված է եղել ահնաղթահարելի ուժի ազդեցության՝ «Հաղորդակցության միջոցների աշխատանքի դադարեցման» պատճառով,որը ծագել է պայմանգրերի կնքելուց հետո և որը հնարավոր չէր կանխատեսել կամ կանխարգելել։Հետևապես ապրանքների (վերելակների) մատակարարման և տեղադրման ժամկետների երկարաձգումը պայմանավորված է դրանք դեռևս ավարտված չլինելու հանգամանքով։
     Հաշվի առնելով, որ Լարսի սահմանային անցակետում տևական կուտակմները մատակարարի համար ստեղծել են անկանխատեսելի արգելքներ վերելակների մատակարարումը և տեղադրումը սահմանված ժամկետում ապահովելու համար, գտնում ենք, որ «ՌԱՖԷԼԳՐԻԳ» փակ բաժնետիրական ընկերության (մատակարարի) նկատմամբ պայմանագրով նախատեսված պատասխանատվության միջոցներ կիրառելու անհրաժեշտությունը բացակայում է։

	2.
	Առաջարկվող կարգավորման բնույթը.

	
	Երևանի բազմաբնակարան շենքերի վերելակների (տեղադրումով և սպասարկմամբ) ձեռքբերման նպատակով Երևանի քաղաքապետարանի և «ՌԱՖԷԼԳՐԻԳ» փակ բաժնետիրական ընկերության միջև 18.01.2022 թվականին կնքված ապրանքի մատակարարման N«ԵՔ-ԲՄԱՊՁԲ-22/1» 21.02.2022 թվականին, կնքված ապրանքի մատակարարման N«ԵՔ-ԲՄԱՊՁԲ-22/5» և 02.03.2022 թվականին կնքված ապրանքի մատակարարման N«ԵՔ-ԲՄԱՊՁԲ-22/8» ծածկագրով գնման պայմանագրերում (այսուհետ՝ պայմանագրեր) կատարել փոփոխություններ՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի  4-րդ ենթակետի պահանջները։


	3.
	Նախագծի մշակման գործընթացում ներգրավված ինստիտուտները և անձիք

	
	
Նախագիծը մշակվել է Երևանի քաղաքապետարանի աշխատակազմի կողմից


	4.
	Ակնկալվող արդյունքը

	
	Երևանի բազմաբնակարան շենքերի վերելակների (տեղադրումով և սպասարկմամբ) ձեռքբերման նպատակով Երևանի քաղաքապետարանի և «ՌԱՖԷԼԳՐԻԳ» փակ բաժնետիրական ընկերության միջև 18.01.2022 թվականին կնքված ապրանքի մատակարարման N«ԵՔ-ԲՄԱՊՁԲ-22/1», 21.02.2022 թվականին կնքված ապրանքի մատակարարման N«ԵՔ-ԲՄԱՊՁԲ-22/5» և 02.03.2022 թվականին կնքված ապրանքի մատակարարման N«ԵՔ-ԲՄԱՊՁԲ-22/8» ծածկագրով գնման պայմանագրերում կատարել փոփոխություններ՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի  4-րդ ենթակետի պահանջները, թույլտվություն տալու արդյունքում փոխարինել ծրագրով նախատեսված 467 վերելակ։

	5․
	Լրացուցիչ ֆինանսական միջոցների անհրաժեշտությունը, պետական և տեղական ինքնակառավարման մարմինների բյուջեներում եկամուտների և ծախսերի սպասվելիք փոփոխությունները.


	
	Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանա, պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

	6․
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին.


	
	Նախագծի ընդունումն այլ իրավական ակտերում փոփոխություններ կատարելու անհաժեշտություն չի առաջացնի:

	7․
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ».

	
	Նախագծի կապը ռազմավարական փաստաթղթերի հետ բացակայում է:





















